
హరినామస్మరణంబె కాని యితరవ్యాసంగముల్ సేయఁ డా

నరసామాత్యునిసాటి యౌదురె ప్రధానశ్రేణిలో నెవ్వరున్.

	క.	
నారదుఁ బ్రహ్లాదు న్శుకుఁ, బారాశర్యు న్వసిష్ఠు బలి గాంగేయుం

గోరి వినుతించువేళల, ధారణిలో నరసమంత్రిఁ దగు వినుతింపన్.

	సీ.	
ఆనరసామాత్యుఁ డద్రినందనతోడ నలయరుంధతితోడ నదితితోడ

భూమిజతోడ లోపాముద్రతోడ నాజాహ్నవితోడఁ గౌసల్యతోడ

ధారణీకాంతతో భారతీసతితోడఁ బౌలోమితోడ సుభద్రతోడ

రుక్మిణీరమణితో రోహిణీదేవితో దమయంతితోడ గాంధారితోడ

సాటిసేయంగఁ దగినట్టి జలరుహాక్షిఁ, బరమకళ్యాణిఁ దిరుమలాంబను వరించి

రమ్యమగుప్రోలుగంటిపురంబునందుఁ, దనరె సౌభాగ్యముల బంధుజనులు వొగడ.

	క.	
శ్రీదనర ననుదినంబును, మేదురభోగముల చేత మించిన వేడ్కన్

మేదినిలోపల వెలసిన, యాదంపతులకును బంధు లానందింపన్.

	సీ.	
నెత్తమ్మితావిఁ జెందినపద్మినీజాతికొమ్మల కతనుండు తిమ్మఘనుఁడు

బంధువర్గంబులభవనాంగణంబుల వెలయువేలుపుఁదిప్ప వెంగళప్ప

వెలలేనివస్తువు ల్విద్వత్కవీంద్రుల కొసఁగుదానవిహారి యోబశౌరిఁ

నందేలచినయోబనాథహృద్వీణకు రంగుమీఱినతంత్రి రంగమంత్రి

చండమార్తాండసదృశుండు కొండవిభుఁడు, దిశల సత్కీర్తిచంద్రికల్ తేజరిల్ల

జనన మొందిరి కల్పవృక్షంబు లేను, బురుషరూపము ధరియించి పుట్టెననఁగ[1].

	గీ.	
అందు నగ్రజుఁడైన తిమ్మాహ్వయుండు, ప్రేమతో లక్ష్మమాంబను బెండ్లియాడి

కుశలవులఁ బోలువారల విశదయశుల, సింగనను మాదనను గాంచెఁ జెన్ను మీఱ.

	క.	
ఘనుఁ డైనవెంగళప్పయు, నొనరంగాఁ దిమ్మమాంబ నుద్వాహం బై

దిననాథప్రతిమప్రభు, జననుతచారిత్రు, సూరసచివుని గనియెన్.

	చ.	
ఉరుతరపుణ్యగణ్యుఁ డగునోబయమంత్రియు గోపమాంబ నం

బురుహదళాయతాక్షిఁ బరిపూర్ణనిశాకరసన్నిభాననం

బరిణయమై చెలంగి కులపావనుల న్మహనీయవైభవ

స్థిరులను గాంచె నిర్వురను జెన్నచమూవరుఁ దిమ్మనాహ్వయున్.

	చ.	
ఘనతరుఁ డైనదానగుణగణ్యుఁడు రంగనదండనాథుఁ డా

వననిధిరాజకన్య కెనవచ్చినకోమలి యజ్ఞవేదిమ



	 



	↑ పుట్టిరనగా - మూలము.

		 ఈ పేజీలో చివరి మార్పు 2 జనవరి 2021న 23:56కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







